
Proffil aelod...
gyda Carwyn Hawkins
C.Ff.l. Felinfach
Oed: 14
Llysenw: Hawkins Bach

Beth yw'r peth mwyaf
| embarrassing wyt ti wedi
: gorfod neud gyda’r clwb?

| Gwisgo lan fel merch o'r
enw ‘Blw' mewn
cystadleuaeth panto C.Ff.l.,
| ac roeddwn yn gwisgo dillad
glas o dop fy mhen i'm
sawd|!

Pwy yw dy arwr?

Ar y funud Sam Warburton, capten tim ryghi Cymru.
Rwy'n hoff iawn o'r ffordd y mae wedi arwain y tim yn
ystod Cwpan y Byd, a hefyd y ffordd mae'n ymddwyn ar
y cae ac oddi ar y cae. Mae'n rhoi cant y cant bob
amser!

Pa gystadleuaeth neu weithgaredd yr hoffet ti gymryd
rhan ynddi?

Rwyf wedi bod yn ffodus o gael cymryd rhan mewn
nifer o gystadlaethau o fewn y clwb ond falle un fi ddim
wedi mentro arno eto yw coginio. Fi'n itha da am
wneud soup a muffins!

: Ceredigion ar

Twitter!

OCN
Mae C.Ff.l. Cymru yn gweithio gyda Choleg Powys ac yn
cynnig Achrediad OCN i gydnabod y gwaith mae aelodau
yn ei wneud. Yr unedau sydd ar gael hyd yn hyn yw:

ATV, Rhedeg dy fudiad gwirfoddol, crefftau - addurniadau
tymhoral, magu llo.

Mae croeso i unrhyw aelod gymryd rhan, felly os wyt fti
eisiau achrediad OCN i roi yn dy CV, neu i gael rhagor o
wybodaeth cysyllta ag eleriwyn@yfc-wales.org.uk neu
Mared yn y swyddfa.

Pentre’r leuenctid yn y Sioe Frenhinol

Mae C.Ff.l. Cymru am glywed wrtho ti am sut i wella'r
cyfleusterau yn y YPV flwyddyn nesaf - bydd holiadur ar gael
gyda nhw ar y we yn glou ar www.cffi-cymru.org.uk. Llenwa'r
holiadur - dyma dy gyfle i ddweud dy farn am y bandiau sy’'n
chwarae yno a'r hyn a gaiff ei gynnig i'r gwersyllwyr. Paid a
cholli'r eyfle!

Eak |

D ROWND Y CLYBg,

Croeso!

... i Swyddog Bro newydd yn vy sir, sef Heulwen Davies o
Felinfach. Bydd Heulwen yn ymuno &'r tim o swyddogion
bro, a bydd yn gweithio gyda chlybiau’r gogledd.

Llongyfarchiadau!
...i glwb Brynherbert, am ennill y cwpan am y cynnydd
mwyaf yn nifer yr aelodau yn y clwb. Grét!

Mynd yn hen...

Mae un clwb arall wedi dala lan ‘da Felinfach - odi, mae
clwb Llanddewi Brefi wedi cyrraedd y garreg filltir ac
wrthi'n dathlu ei ben-blwydd yn 70 oed ar hyn o bryd!
Cynhaliwyd noson tén gwyllt a thwmpath ar 5 Tachwedd,
a dyma'r digwyddiadau eraill sydd ar y gweill:

18 Tachwedd — Cyngerdd y dathlu yn Neuadd
Gymunedol Llanddewi

3 Rhagfyr — Cinio’r dathlu a rasus moch ym Mhrifysgol y
Drindod Dewi Sant. Hip hip, hwre!

Barad amaani?

Dyma rai perlau gan Euros Lewis i aelodau
ac arweinyddion wrth fynd ati i ysgrifennu
panto y clwb am leni...

Beth sy’ angen: dynion da, dynion drwg,
jocs, stori, hen wraig, arwr, caneuon,
dawnsio, adloniant, symlrwydd.

Ble i gael gafael ar stori: hanesion lleol, [1&n
gwerin, straeon plant, chwedlau.

Pa fath o gymeriadau: rhai da, rhai drweg,

cymeriadau sy'n ysgogi empathi, arwr,
cymdogaeth, plentyn drygionus, prif
gymeriad.

Yr allwedd i greu panto da: penderfynu
beth mae’r dyn drwg yn mynd i neud — a
beth yw ei resymau e dros wneud hynny.

Amserlen ysgrifennu panto: 90% paratoi,
10% ysgrifennu... felly dechreuwch nawr!!




‘CYSTADLU

Ar ddydd Sadwrn gwlyb ar ddiwedd mis Mai heidiodd cannoedd o aelodau a
ffrindiau’r mudiad i fferm Pant y Defaid ym Mhontsian ar gyfer pinacl calendr y
ffermwyr ifanc sef y Rali. le, yr elfennau oedd thema’r diwrnod, a diolch i
Bontsian am sicrhau ein bod yn profi rhai o'r elfennau! Cafwyd diwrnod hwylus
wrth i holl baratoadau ac ymarfer y clybiau ddwyn ffrwyth yn y cystadlaethau
coginio, chwarae offerynnau gardd, barnu a pherfformio.

Braf oedd gweld yr haul yn gwenu wrth i'r Frenhines, y Ffermwr Ifanc a'r
morwynion gyrraedd y llwyfan ar gyfer seremoni’r coroni. Diolch i Bontsian am
wneud y diwrnod yn un arbennig i ni'r swyddogion newydd. Mae’n Iwcus ein
bod yn barod am yr elfennau gyda’n ‘wellies’ smart!

Diolch i brif noddwr y Rali sef Mansel ). Griffiths a’i Fab, Anwylfan Garage,
Llanfihangel-ar-Arth, Pencader ac hefyd i Banc Barclays am noddi punt am bunt.

Da iawn i bawb am ddangos talent a safon ein mudiad yma yng Ngheredigion a
llongyfarchiadau i bawb a aeth ymlaen i gystadlu yn y Sioe Frenhinal.
Llongyfarchiadau i glwb Llanwenog am ddod i'r brig ar ddiwedd vy dydd ac i
Benparc am ddod yn ail agos iawn. Pob lwc i Rali Llanwenog y flwyddyn nesaf.

YS IENHINOL

Bu nifer fawr o aelodau C.FF.l. Ceredigion yn cystadiu yn y
Sioe Frenhinol. Daeth y sir yn gydradd 4" ar ddiwedd y
pedwar diwrnod gydag 89 o farciau. Sir Gar ddaeth i'r brig.
Dyma’r rhai a ddaeth i’r brig o Geredigion:

Band yr ardd — 2" Bro'r Dderi

Crefft — 3V Glyn Rhys James, Llanddeiniol

Her Addasu — 3'* Caerwedros

Barnu Gwartheg Henffordd — 2" tim Ceredigion;

18 ac iau - 2" Ceris James, Bryngwyn

Sioe Deithiol Atal Tan — 1*' Llanwenog

Coedwigaeth — 2" Llion Davies a Geraint Evans, Troedyraur
Barnu Merlod Mynydd Adran A 26 oed ac iau — 1*' Catrin Reed, Pennant;
16 oed ac iau - 1% Delyth Evans, Bro'r Dderi

Arddangosfa’r Prif Gylch — 3" Penparc

Cneifio — 2" tim Ceredigion; 26 oed ac iau — 1% Rhydian Evans, Talybont
Llongyfarchiadau i bawb a fu’n cynrychioli'r sir yn y Sice.

CanRIEaE,.

Liwyddiant cenedlaethol!

Braf yw llongyfarch aelod ifancyn y
sir, Dewi Jones o glwb Llanddeiniol,

Treialon cvwn defaid

Cynhaliwyd treialon y C.Ff.l. ym mis
Awst eleni ar fferm Brennan New
Cross drwy garedigrwydd teulu
Davies. Roedd hi’'n braf gweld
cymaint o gWwn yn rhedeg, a
llongyfarchiadau i Dewi Jenkins o
glwb Talybont am ddod yn fuddugol
yn adran y ffermwyr ifanc.

Chwaraeon dan do

Llongyfarchiadau i glwb Llanddewi
Brefi am ennill y chwaraeon dan do
yn ddiweddar - y fantais o chwarae
gatre wedi talu ar ei ganfed mae’n
siwr! Golew chi!

am ennill yn y gystadleuaeth
Diogelwch Beic ar lefel




athlu...

Lleoliad: Caeau Llanllyr, Talsarn
Dyddiad: 24 a 25 Mehefin 2011

Nos Wener: Er gwaetha'r glaw, cafwyd noson o baentio wynebau a chwarae gemau ar y stondinau, ynghyd & digon
o gystadlu brwd a betio ar y rasys moch. Treuliwyd gweddill y noson yn ymlacio i gerddoriaeth Gwibdaith Hen Fran.

Dydd Sadwrn: Cafwyd digon o hwyl a sbri yn y gystadleuaeth It's a Knockout gyda Thim C.Ff.I. Felinfach: Jonathan
Jones, Carwyn Davies, Eifiona Evans, Gwion Davies, Osian Jones a Tudur Fychan yn dod i'r brig. Llwyddwyd i roi bath
i rai o'r swyddogion hyd yn oed, gan gynnwys Cadeirydd ac Is-lywydd y sir!

Nos Sadwrn: Gyda dros 1,600 o aelodau a ffrindiau’r mudiad yn bresennol, cafwyd digon o ddawnsio a joio gyda
Hufen I3 Poeth (y band, nid y bwyd!), y Chip Shop Boys a Bryn Fén yn ein diddanu hyd yr oriau man.

Lleoliad: Prifysgol Llambed
Dyddiad: 2 Medi 2011

Penllanw misoedd lawer o ymchwil a pharatoi dan arweiniad Sara Downes oedd Sioe Ffasiwn y dathlu. Nid sioe
ffasiwn arferol oedd hon, ond cyfle i weld ffrogiau cyn-freninesau a chyn-forwynion y sir ar hyd y blynyddoedd. Mae
seremoni coroni’r frenhines wedi bod yn digwydd yn flynyddol er 1950 ar wahan i 2001 oherwydd clwy'r traed a'r
genau. Yn wreiddiol roedd 8 morwyn yna, ac erbyn heddiw dim ond 4 morwyn a gaiff eu dewis bob blwyddyn! Felly,
mae 362 o forwynion a 61 brenhines wedi troedio llwyfan Rali Ceredigion! Cafodd 180 o ffrogiau eu modelu i gyd.

Braf oedd gweld 95 o gyn-freninesau a morwynion yn modelu eu ffrogiau eu hunain, gan gynnwys brenhines 1964
sef Christina Morgan (Hughes gynt). Un peth a ddaeth i'r amlwg oedd bod ffrogiau’r degawdau cynnar yn rhai bach
iawn, a bu’n anodd chwilio modelau digon twt i'w gwisgo! Mae ffasiwn wedi newid tipyn ar hyd y blynyddoedd, a
diddorol oedd gweld dylanwad ffrogiau’r 50au ar y ffrogiau cyfoes. Gwelwyd ffrogiau dan ddylanwad flower power
y 70au, a ffrogiau ffrils cyfnod y Dywysoges Diana. Nicola Davies oedd y compere, a llwyddodd i gadw trefn a
sicrhau rhediad hwylus y noson. Yn ystod yr egwyl gweiniwyd caws a gwin wedi eu noddi gan Morgan & Davies, prif
noddwyr y noson, a chafwyd cyfle i fwrw golwg dros arddangosfa o hen luniau - noson i'w chofio!

. Lleoliad: Llyfrgell Genedlaethol Cymru, Aberystwyth
gk Dyddiad: 1 Hydref 2011 - 3 Mawrth 2012

| gyd-fynd &'r dathliadau mae cyfle i weld arddangosfa arbennig o ffotograffau C.Ff.l. Ceredigion yn y Llyfrgell. R'ych
chi’'n siwr o0 nabod rhywun yn y lluniau, felly ewch i gal pip! Mae'r Llyfrgell ar agor ddydd Llun i ddydd Sadwrn 9.30 -
4.30.

Mae'r mudiad wedi cynnal nifer o ddiwrnodau agored ar hyd y flwyddyn ac wedi casglu a digido dros 500 o ffotograffau,
cofnodion a gwrthrychau o eiddo aelodau presennol a chyn-aelodau. Ydych chi wedi cyfrannu eich lluniau? Mae cyfle i
weld y delweddau ar-lein. Ewch | www.casgliadywerincymru.co.uk.

Lleoliad: Theatr Felinfach
Dyddiad: 13-15 Hydref 2011

Cynhaliwyd un arall o ddigwyddiadau’r dathlu fis diwethaf, sef perfformiad o ‘Odyn ni ‘na ‘to?" yn ein hoff theatr -
Theatr Felinfach. Daeth tua 60 o aelodau’r sir at ei gilydd i sgriptio, cynnal cyfweliadau, ffilmio, dylunio a pherfformio.
Diolch i bawb am eu cefnogaeth, yn enwedig staff y theatr am ein dysgu, arwain trafodaethau a gadael i ni'r aelodau
gyfrannu at hanes ein mudiad. Cafodd yr holl aelodau amser da yn ymarfer, perfformio a dathlu! Cofiwch fod DVD o'r
perfformaid ar gael am £5 o'r swyddfa.

Dyma sylwadau rhai o'r aelodau fu'n cymeryd rhan ac ambell un fu'n gwylio...
‘Rydw i’'n edrych ymlaen i weld yr ‘outcuts’ a tu ol y llenni ar y DVDY’
‘Diolch am y cyfle i fod yn rhan o sioe broffesiynol, cael y siawns i ysgrifennu sgets a rhannu syniadau.’
‘“Wow, perfformiad gwych a bythgofiadwy.’
‘Mae’n ddiddorol gweld bod yr un cymeriadau yn mynd i'r AGM a oedd 40 mlynedd yn ol!’

Dathlu 70 mlynedd - ry’ ni hanner ffordd trwy ein
dathliadau’n barod, a dyma’r digwyddiadau sy’n
weddill:

Nos Fercher 23 Tachwedd 2011:
Lansio Llyfr y Dathlu yn Llyfrgell Genedlaethol Cymru
Croeso i bawb - rhowch wybod i'r swyddfa

Nos Sul 4 Rhagfyr 2011 am 7:30pm:
Cymanfa Garolau’r Dathlu

Nos Wener 30 Mehefin 2012:
Cinio’r Dathlu - Pafiliwn Cymru, Pontrhydfendigaid

Hoffai C.Ff.l. Ceredigion ddiolch i bawb sydd wedi bod
mor hael ’n noddi hyd yma gyda’r dathliadau.

Hydref - sosial gyda'r aelodau
Tachwedd - noson gyda Meinir Green
Rhagfyr - DIM FFORWM

lonawr - noson chwarae Wii
Chwefror - DIM FFORWM

Mawrth - coginio gyda Helen

Ebrill - noson hela wyau Pasg

-

Dyddiadur 2011-12
Fforwm leuenctid C.Ff.l. Ceredigion

Mai - sgwrs am y Rali Ewropeaidd
Mehefin - DIM FFORWM
Gorffennaf - noson Twister a Jenga

Dyddiadau pwysig :-
4 Gorffennaf - It's a Knockout y fforwm
8 Gorffennaf - Taith y fforwm i go-cartio

.....il.I.....................................'

diadau i°ch dyddiadur!

CHWEFROR

4
TACHWEDD 10

10/12 Eisteddfod y sir, Prifysgol Llambed

Cyngor ac is-bwyllgorau C.Ff.I. Cymru
Cyfweliadau aelod hyn ac iau y sir

13-17/20 Cystadleuaeth panto'r sir

19 Eisteddfod C.Ff.I. Cymru, y Rhyl 22 Hyfforddiant barnu stoc
21 Cwis y sir MAWRTH
28-29 Ffair Aeaf, Llanelwedd
folr e, L i Cyfweliadau swyddogion y sir
2 Dawns dewis swyddogion
RHAGFYR ;
4 Cymanfa Garolau'r Dathlu 7 Hyfforddiant barnu stoc
4 Penwythnos cyfweliadau rhyngwladol Ficcrrr 11712 E‘:’";ﬂﬁoad"’"'ant C.Ff.L. Cymru,
11 Siarad cyhoeddus Saesneg vy sir . )
28 Dawns y Frenhines, Marine Aberystwyth 18 Cystadleuaeth effeithlonrwydd a diogelwch a
ffensio’r sir

IONAWR 21 Pwy!lgorﬁujr sir
18  Pwyllgorau’r si 24 Diwrnod maes y sir

il sl 31 Siarad cyhoeddus C.Ff.I. Cymru, Lianelwedd

¥m mis Awst eleni, ces i (Enfys, Llanwenog), Arwel Jenkins, Llanwenog ac Emyr Lloyd, Yostse

Tregaron y fraint o gynrychioli Cymru ar daith y Rali Ewropeaidd i Sofenia! Roedd hi'n wythnos fythgofiadwy, lle
cawsom brofiadau a chyfleoedd unigryw iawn, o nofio mewn afon i Groasia..... i fwyta sosej carw o Sweden. Os
hoffech glywed mwy o hanes y trip, cysylltwch & ni, ac fe ddewn ni i’r clwb i gynnal noson i'ch diddanu,

Tips os yn mynychu'r Rali......

1. Cofiwch eich crysau coch, eich baneri Cymru, ac wrth gwrs Dai y Ddraig, y masgot!

2. Mae'n bwysig mynd & meddwl agored gan bod diwylliannau a thraddodiadau pob gwlad yn wahanol iawn,

3. Sicrhewch bod eich cés o dan 20kg, neu fydd ‘na ffys yn y maes awyr!

4. Os ydych wedi blino....... tyffl...... cadwch fynd! Rhaid gweithio’n galed drwy’r dydd a joio lot drwy’r nos.

5. Peidiwch cw’mpo i gysgu yng nghanol pobl....... mae hyn yn ddansheris!

6. Gwnewch cymaint o gysylltiadau ag sy’'n bosib. Hynny yw, rhanwch e-byst, rhifau ffén a chwiliwch am eich
ffrindiau newydd ar Facebook. Mae gen i dros 50 o ffrindiau newydd o bob cwr o Ewrap ers y Rali.

7. Cadwch Dai y Ddraig yn saff, oherwydd mae’n draddodiad bod y Saeson yn dwyn Dai, ac yn anffodus mae ein
Dai ni hefyd yn Lloegr rhywle erbyn hyn.

8. Os ydych yn mynd & bara brith a ‘Welsh Cakes’ gyda chi ar gyfer y Bwffe Ewropeaidd, mae pwyse’ mawr

ynddynt! (akg!) Llu CCB Cymru yng Nghaefdydd!

Beis v wWiadha

Bob mis bydd pwyllgor materion gwledig Ceredigion yn cyfarfod, ac mae wedi bod yn ddechreuad prysur iawn
eleni eto. Mae llawer ar yr agenda bob mis yn apelio at bawb. Rydym yn ffodus eleni bod dros ugain yn
mynychu'r cyfarfodydd yn fisol ac rwy'n siwr bod nifer chonom yn erdych ymlaen bob mis at glywed y
cadeirydd Jonathan Deri-goch yn difyrio’r system ‘farm assured’!!! Law yn llaw &'r holl sbort a sbri, mae’r
pwyllgor yn delio gyda llawer o benderfyniadau sy’'n ymwneud &'r mudiad.

Cynhaliwyd tair noson hyfforddi yn ddiweddar, a rhaid diolch i'r sawl a adawodd i ni feirniadu eu stoc ac i'r
rhai a fu'n ein hyfforddi. ¥Yn dilyn y tair noson hyfforddi cynhaliwyd cystadleuaeth i aelodau dan 18 a dan 26, a
bydd y buddugwyr yn cystadlu yn y Ffair Aeaf. Dyma'r canlyniadau:

Wyn tew Biff tew Carcas
Dan 18: Llyr James, Llangeitho Dan 18: Dyfrig Williams, Dan 18: Ifan Morgan, Penparc
Dan 26: Rhys Lloyd Jones, Llangwyryfon Dan 26: Eleri Jones, Tregaron
Llanddewi Brefi Dan 26: Eleri Jones, Tregaron

iolch i bawb s wedi ein helpu i
Tim Golygu Diolch i bawb sydd wedi ein helpu i

greu'r rhifyn hwn trwy gyfrannu

Lowri Jones adroddiadau, lluniau a gwybodaeth.
LIgr Jones Diolch yn fawr i'r noddwyr am eu

Mererid Davies
Esyllt Ellis-Jones
Enfys Hatcher
Eirian Williams

rhoddion ariannol sy'n sicrhau parhad
y cylchgrawn.

Joiwch yr eisteddfod...a Nadolig
Llawen pan ddaw hwnnw!




USED CAR and LIGHT COMMERCIAL VEHICLE SALES

Cwmni dylunio ac argraffu METs for Cars,, Matoroyeins & Class Wi

S\
evnatech.com
_/ ST IS MOT,S £39 **MOT SPECIAL OFFER**
VEHICLES UP TO AND INCLUDING 2.0L PETROL OR DIESEL

Gwesty Llew Du
ceol}'sggg‘od Blaclx.ion Hotel

o g By | [

Agor diwedd Tachwedd
.l!"' Opening end of November

Cwis

Bnl:. nos Wener 01570 Mos lau cyntaf bob Lle newydd — bwyd da — naws braf
6.30-8.30yh 434238 mis New venue —good food - right mood
£5 am gyri o ch 07767 8 orgloch ;
dewis, reis, sglodion Bwydynrhanor 01970 832 555

676348

a bara naan noson croeso@gwestyllewdu.com

Mae 10 gwahaniaeth i gyd!



